
ԱՄՓՈՓԱԹԵՐԹ

«ՇԻՆՈՒԹՅՈՒՆՆԵՐԻ ՆՊԱՏԱԿԱՅԻՆ ՆՇԱՆԱԿՈՒԹՅԱՆ ԴԱՍԱԿԱՐԳՄԱՆ ՑԱՆԿԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ մշակույթի նախարարություն

07.04.2017թ.

01/14.2/1866-17 
	Ի պատասխան Ձեր 2017 թվականի մարտի 30-ի N 01/11.2/1696-17 գրության՝ հայտնում ենք, որ «Շինությունների նպատակային նշանակության դասակարգման ցանկը սահմանելու մասին» Հայաստանի Հանրապետության կառավարության որոշման նախագծով շենք-շինությունների դասակարգման և նկարագրերին վերաբերող գործառնական նշանակությանը համապատասխան ցանկերում ներկայացված չեն  պատմամշակութային հուշարձան հանդիսացող  շենք-շինությունները: 

        Այսպես. դրանց բնութագրական մասերում չկան պատմամշակութային հուշար​ձան​ներ հանդիսացող ամրոցներին, միջնաբերդ​երին, աշտարակներին, դիտակետերին, բուրգերին, հնձան​ներին, ջրաղացներին, ձիթհաններին, որսադա​րաններին (քայթ), պարսպապա​տերին և այլն և դրանց հատվածների բնութագրերին համապատասխան նկարագրեր: Այն հանգամանքը, որ նշված հուշարձանների պահպանության և վերականգնման աշխատանքների իրակա​նացման դեպքում ՀՀ օրենսդրական դաշտում սահման​ված են հստակ գործընթացներ՝ անհրաժեշտություն է առաջանում շենք-շինությունների դասա​կարգման ցանկերում նշել նաև դրանց վերաբերող միասնական սահմանումներ: Այս կապակցությամբ վերստին առաջարկում ենք որոշման նախագծում.

        N 1 հավելվածը լրացնել 32-րդ կետով՝ հետևյալ բառերով. 

«32. Պատմության և մշակույթի անշարժ հուշարձան հանդիսացող բնակելի նշանակու​-

թյան շենք-շինություններ կամ դրանց հատվածները»,

        N 2 հավելվածը լրացնել 9-րդ կետով՝ հետևյալ բառերով.

«9. Պատմության և մշակույթի անշարժ հուշարձան հանդիսացող հասարակական նշանակության շենք-շինություններ կամ դրանց հատվածները»,

        N 3 հավելվածը լրացնել 6-րդ կետով՝ հետևյալ բառերով.

«6. Պատմության և մշակույթի անշարժ հուշարձան հանդիսացող արտադրական նշանակության շենք-շինություններ կամ դրանց հատվածները»:


	Չի ընդունվել:
	       Քանի որ բոլոր շինությունները, այդ թվում նաև՝ պատմության և մշակույթի անշարժ հուշարձան հանդիսացող շինությունները, ըստ իրենց նպատակային նշանակության դասակարգվում են բնակելի, հասարակական կամ արտադրական նշանակության շինությունների, հետևաբար ավելորդ է դառնում բնակելի, հասարակական և արտադրական նշանակության շինությունները առանձնացնել նաև պատմության և մշակույթի անշարժ հուշարձանների մասով առանձին դրույթներ սահմանելով, առավել ևս, որ նշված առաջարկությամբ չեն ներկայացվում պատմության և մշակույթի անշարժ հուշարձանների ըստ նպատակային նշանակության (բնակելի, հասարակական, արտադրական) համապատասխան նկարագրեր, որոնք հնարավորություն կտան շենք, շինությունների դասակարգման համապատասխան ցանկերում դրանք ներառել միասնական սահմանումների ներքո: 
       ՀՀ մշակույթի նախարարության կողմից նման միասնական հասկացությունների և դրանցում ներառվող գույքերի ցանկի տրամադրման դեպքում միայն հնարավոր կլինի դրանք ներառել համապատասխան ցանկերում:

